
دوای ئەوەی قۆناغی یەكەمی خولی كوردستان لە یاری پایسكیل 
س������واری بەرێوەچوو كە وا بریار بوو بە س������ێ قۆناغ بەرێوە بچێت، 
ب������ەڵام دوای كۆتای������ی هاتنی قۆناغی یەكەم خولی كوردس������تان 
راگیرا، ئێمەش بۆ زانینی هۆكاری راگرتنی خولی كوردستان بە 

پێویستمان زانی چەند دیمانەیەك ئامادە بكەین.
س������ەرەتا عەبدولقادر نورەدین راهێنەری پایس������كیل سواری یانەی 
هەولێر و هەڵب������ژاردەی لاوانی عێراق دەرب������اری راگرتنی خولی 

كوردستان بەم شێوەیە هاتە ئاخافتن:
پێش������تر وا بڕیار بوو خولی كوردس������تان بە سێ قۆناغ بەرێوە بچێت 
تەنیا یەك قۆناغ رۆیش������ت هۆكارەكەش نازانین بۆ راوستا ئێمە وەكو 
یان������ەی هەولێر لە هەر س������ێ تەمەن یەكەم بووی������ن و حەز دەكەین 
وەك������و خولی عێرق خولی كوردس������تانیش چوار قۆناغ بێت، چونكە 
هیچمان لەوان كەمتر نییە بەڵكو لە خولی كوردس������تان )12( یانە 
بەشداری دەكات و لە خولی عێراقیش 6 یانە بەشداری دكات و وا 
باش������ترە خولی راهێنەرایەتی و ناوبژیوانیەتی مان بۆ بكەنەوە باشتر 

وای������ە ئەم خولانە ل������ە دەرەوەی 
وڵات بێت، ئێمە چەندین تیپی 
كوردستان  لە  هەیە  ئافرەتانمان 
بۆ خولیان بۆ ناكرێتەوە و پێمان 
ئۆڵۆمپی  ئەنجوومەنی  باش������ە 
كوردس������تان زیات������ر گرنگی بە 
یاری پایس������كیل سواری بدەن، 
هەروەه������ا ل������ە )13(ی ئ������ەم 
مانگە خولی عێراق لە هەولێر 
بەرێوە دەچێت یەكێتی ناوەندی 
پایسكیل سواری عێراق داوای 
پارەی لە ئەنجوومەنی ئۆڵۆمپی 
كوردستان كردووە كە هاوكاریان 
بكەن ت������ا خولەكە ل������ە هەولێر 
بڕوات، وئەنجام نەدانی ئەم دوو 
بوو  زۆر  زیانێك������ی  قۆناغەش 
ئەگەر  چونكە  یاریزانەكان،  بۆ 
یاری������زان بە بەردوامی مەش������ق 

بكات و بەش������داری لە خولێك نەكات ئەوە مەلەل دەیگرێ و حەزی 
ل������ە یارییەكەش نامینێ، ئەوەش ماوە بڵێن كە یەكێتی پایس������كیل 
سواری هەولێر خولێكی كراوەی تایبەت بە یانەكانی هەولێر كردەوە 
كە س������ەركەوتوو بوو، خوازیارین بەرپرس������انی پایس������كیل سواری و 
ئەنجوومەنی ئۆڵۆمپی كوردس������تان خولی بەردەواممان بۆ بكەنەوە 
چونكە زۆربەی یاریزانەكانی یانەكانی كوردستان لە هەڵبژاردەكانی 

عێراق یاری دەكەن و پێویستیان بە خول و مەشق هەیە.
دواتر دلێر رەس������ول جێگری س������ەرۆكی یەكێتی ناوەندی پایسكیل 

سواری كوردستان گوتی:
پاش تەواو بوون������ی قۆناغی یەكەم كە لە هەولێر ئەنجامدرا ئێمە 
وەكو یەكێتی ناوەندی پایسكیل سواری كوردستان بڕیارماندا كە 
قۆناغی دووەم و سێیەم لە سلێمانی و دهۆك ئەنجام بدەین، بەڵام 
ئەوە بوو هەڵبژاردەی عێراق بۆ ماوەی یەك مانگ لە وڵاتی میسر 
ئۆردوگایەكی مەشقی ئەنجامدا دواتر بەشداری لە پاڵەوانییەتی 
عەرەبی كرد كە لە وڵاتی س������وریا ئەنجام������درا كە تیاییدا )6( 
لە هەڵبژاردەی  یاریزانی كورد 
عێراق یارییان كرد بۆیە نەمان 
توانی قۆناغی دووەم وس������ێیەم 
ئەنجام بدەین كە ئەمە هۆكاری 
سەرەكی بوون، لێرەوە دەمەوەێ 
بڵێم كە ئەنجوومەنی ئۆڵۆمپی 
باشی  هاوكارییەكی  كوردستان 
ئێمەیان كردووە، ئێمە لە یەكێتی 
سوارانی  پایس������كیل  ناوەندی 
كوردس������تان س������ەرقاڵی ئەوەین 
كە پاڵەوانیەتیەك بۆ شارەكانی 
كوردس������تان بۆ كوڕان و كچان 
ئەنجام بدەین، بەراستی حەزمان 
دەكرد لە وەرزی ئەمساڵ هەر 
س������ێ قۆن������اغ ئەنج������ام بدەین 
پاڵەوانی  بتوانی������ن  ئەوەی  بۆ 
كوردس������تان لە كوڕان و كچان 

دەستنیشان بكەین.

هۆی راگرتنی خولی كوردستان لە یاری 
پایسكیل سواری چی بوو؟

راپۆرت: فایلی وەرزشی

سوارە محەمەد پیربال پاڵەوانی عەرەب و عێراق و كوردستان لە بەرزكردنەوەی قورسایی تایبەت بە گوڵان 

لەبەر نەبوونی پشتگیری و هاوكاری 
بەنیازم واز لە یاری بەرزكردنەوەی 

دیمانە: رێبین رەمزیقورسایی بهێنم

* تا چەند لە خۆت رازی بووی لە بەشداریكردنت لە یارییەكانی 
عەرەبی؟

- سەبارەت بە خۆم زۆر لەو ئەنجامە رازییم و حەزیش دەكەم 
یەكێتی بەرزكردنەوەی قورسایی عێراق و كوردستان و هەولێرێش 

بڕیاری خۆیان لەسەر ئەم ئەنجامە بدەن.
لەم  * هەست بە چی كرد وەكو لاوێكی كورد كە بەشداریت 

پاڵەوانیەتیە كرد؟
پاڵەوانیەتیانە  جۆرە  لەو  بەشداری  ماوەیەكە  ئەمە  بەراستی   -
دەكەم و كە كاتێك بەشداربووكان ئێمە دەبینن كە بەو زمانە قسە 
كورد  خۆمان  لای  لە  ئێمە  دەبن  سەرسوڕمان  تووشی  دەكەین 
بوونی خۆمانیانی پێ دەلێن و باسی كوردستانیشیان بۆ دەكەین 
و شانازی بە كوردایەتی خۆمان دەكەین و شانازی بەوەش دەكەین 
كە لە خولێكی عەرەبی ئاڵای كوردستان بەرزبكەینەوە و سروودی 

ئەی رەقیبمان گوت ئەمەش هەستێكی یەكجار خۆشە.
* لە شاندی عێراق لە پاڵەوانیەتی عەرەبی جیاوازی لە نێوان 

كورد و عەرەب بە دی دەكڕێ؟
- بەڵێ ئەمە راستە، دەتوانن ئەم پرسیارەش ئاراستەی هەردوو 
شاندی وەزارەتی وەرزش و لاوان و ئەنجوومەنی ئۆڵۆمپی كوردستان 
بكەن كە بەشداربوون لە نێو شاندی عێراق و جیاوازی لە نێوان 
یاریزانانی كورد و عەرەب هەیە و سووكایەتیمان پێ دەكەن و 
ركابەریمان دەكەن و چەندین تەشەنە و تەگەرە دەخەنە بەردەممان، 
ئێمە لە یانەكانی كوردستان زۆر یاریزانی باشمان هەیە، بەڵام 
ئەوان زۆر هەوڵ دەدەن یاریزانی شیعەیان نزیك لە خۆیان بهێنن 
لە  سەفەرەكەیە  گرنگ  بەڵكو  نییە  گرنگ  وان  ئەنجام لای 
سایەی خواوە توانیوومانە بە رێگایەكی پاك و خاوێن بەرانگاریان 

ببینەوە و تیاییدا كوردایەتی خۆمان بسەلمێنین.
بەرزكردنەوەی قورسایی  بزانین كاردانەوەی یەكێتی  * دەكرێ 

لەمباریەوە چییە؟
شارەكانی  و  بەغدا  ئەمنی  باردودۆخی  ئێستا  ئەوەی  لەبەر   -
بەرزكردنەوەی  یەكێتی  بۆیە  نییە  باش  نشین  ع��ەرەب  دیكەی 
قورسایی كوردستان و هەولێریش ناتوانن سەردانی بەغدا بكەن 
و قسەیان لەگەڵدا بكەن و بۆیە ئەوانیش بە هەوایی خۆیان كار 
دەكەن،ساڵانە پاڵەوانیەتی لە نێوخۆیان دەكەن بۆ هەڵبژاردەكانی 
لە  و  ناگرین  وەرت��ان  نەكەن  بەشداری  دەڵێن گەر  پێمان  عێراق 

شوێنی ئێمە یاریزانێكی خۆیان دەهێنن.
* لە چەند دیمانەیەكی تەلەڤزیۆنی تەئكید لەوە دەكەیەوە كە 
بەنیازی واز لە یاری بەرزكردنەوەی قورسایی بهێنیت دەكرێ 

بزانین هۆكارەكەی بۆ چی دەگەرێتەوە؟
دەكەم  یارییە  ئەو  ساڵی 1989  لە  كە  پێكرد  ئاماژەم  وەكو   -
و  بۆ خۆم  بكەم  پێشكەش  توانیوومە شتێك  خ��واوە  لە سایەی 
یەكێتی  بۆ  و  خوشەویست  كوردستانی  بۆ  و  بنەماڵەكەم  بۆ 
بەرزكردنەوەی قورسایی كوردستان بە گشتی و بۆ شاری هەولێر 
و توانیم شوێنی پاڵەوانانی شاری هەولێر تاهیر سابیر و رزگار 
شاكر و دكتۆ دهام بگرمەوە و شوێنی وان لە رێزی هەوڵبژاردەی 
عێراق پڕبكەمەوە، بەڵام بەداخەوە پێشتر كە ئەنجوومەنی باڵای 
وەرزشی هەبوو دواتر ئەنجوومەنی ئۆڵۆمپی كوردستان و وەزارەتی 

وەرزش لاوان شتێكی وایان بۆ من نەكردووە كە ژیانم مسۆگەر 
بكەم من ئێستا خێزاندارم و باری ئابووریم زیاتر قوڕستربووە و 
خەمی ئەوانیش لە ژیانی رۆژانە زیادیكردووە و گرانیەكی زۆرە 
گەر بزانم بژێوی ژیانم مسۆگەر ناكەن ئەوە بڕیارم داوە واز لەو 
یارییە بهێنم، ئەوەندەی خزمەتی وەرزشی كوردستانم كردووە بڕوا 
بكەن ئەوەندە كارم بۆ خۆم بكردبایە دەبوومە خاوەنی خانوو و 

سەیارەی خۆم.
* دەكرێ بزانین كێ هاوكاریت ناكات، ئەنجوومەنی ئۆڵۆمپی 
كوردستان یان وەزارەتی وەرزش و لاوان یان یانەی هەولێر وەكو 

پێویست هاوكارێت ناكات ؟
- بەراستی من لە دەستەی كارگێڕی یانەی وەرزشی هەولێر 
رازیم كە بە هەموو شێوەیەك یارمەتی منیان داوە، بەڵام ئەوانیش 
لە چوارچێوەی سنووری خۆیان ناتوانن زیاتر هاوكاریم بكەن و 
هەموو شتێك بۆ من دابین بكەن، بەڕاستی گەر ئەنجوومەنی 
ناتوانی  نەبێ  ئێمەی  وەكو  یاریزانی  دوو  كوردستان  ئۆڵۆمپی 
لە بەغدا باس لەوە بكات كە لێژنەی ئۆڵۆمپیەك دابمەزرینێت، 
لەو شوێنانە باسی پاڵەوانان هەرێم تەها و ئیسماعیل مەولود و 
پاڵەوانانی شەترەنج و پایسكیل و گۆڕەپان و مەیدان و هەموو 
یاریزانەكان دەكەن و خۆیان بەدیار دەخەن، بەڵام بەداخەوە لەگەڵ 

ئەوەش هیچ پاڵپشتی ئێمە ناكەن.
* دەكرێ بزانین گەر هاوكاری نەكرێت بڕیاری كۆتایی وازهێنان 

دەدێت؟
- ئەوەی راستی بێت لە مانگی نیسانی ساڵی )2008( لەگەڵ 
هەڵبژاردەی عێراق بەشداری لە پاڵەوانیەتی ئاسیا دەكەم و گەر 
توانیم بگەمە ئۆڵۆمپیادی پەكین كە ئاواتی گەورەمە پاش ئەو 

كاتە واز دەهێنم.
* چیت بۆ بكرێ تا لەم بڕیارە پەشیمان ببیتەوە؟

- گەر سەیری وڵاتانی جیهان بكەین یاریزانیان ژیانیان مسۆگەر 
بەداخەوە ساڵی  یارییەكان،  یاری دەكەن لە گشت  ئینجا  كراوە 
بەرزكردنەوەی  یەكێتی  خ��ۆم  گیرفانی  لەسەر  من   )2006(
قورسایی هەولێرم بردووە بۆ بەغدا تا بەشداری بكەین دەبووایە 
ئەوان پارە بۆ من سەرف بكەن كەچی لای ئێمە پێچەوانەیە، من 
لە بەغدا تا ناوی كوردستان بەرزبكەمەوە لە شاری بەغدا )8( 

رۆژ لە هۆڵەكانم خەوتم.
* چۆن دەڕوانیتە ئاستی بەرزكردنەوەی قورسایی لە كوردستان 

بە گشتی و لە هەولێر بە تایبەتی؟
- پێویست ناكات ئێمە قسەی لەسەر بكەین لای خەڵك شاراوە 
مێژوویەكی  هەولێر  ش��اری  لە  قوڕسایی  ب��ەرزك��ردن��ەوەی  نییە 
بگرە  بەرزیەماوە  ئاست  بەم  هەر  یارییە  تاكە  و  هەیە  زێڕینی 
دیكە  پاڵەوانیەتی  و چەند  سابیر  تاهیر  و  یاسین  لە محەمەد 
ئەو  ئاستی  ئێستاش  ك��ردووە،  جیهانیان  پاڵەوانیەتی  بەشداری 
یارییە زۆر باشترە و چەندین پاڵەوانی باشمان هەیە، یانەی هەولێر 
پێگەیەكی تەواوی داناوە لە ژێر سەرپەرشتی راهێنەر خەسرەو 
قەساب، گەر بێتو ئاورێك لەو یارییە بدەنەوە یانەی هەولێر دەبێتە 

یەكێك لە یانە ناودارەكانی عێراق و عەرەب و ئاسیا.
* بەرنامەی داهاتووت چییە؟

دیمانە: رێبین رەمزی

لە  بەشداریم  ئ��ەوەی  دوای   -
پاڵەوانیەتی عەرەبی كرد زۆر 
كەوت  دەس��ت  نوێم  زان��ی��اری 
هاوكاری  دەدەم  ه����ەوڵ  و 
یاریزانان كارزان و محەمەد و 
یاریزانانی دیكە بكەم و ئەوەی 
وەرمگرتووە پێشكەشیان بكەم، 
هیوادارم سوودی لێوەر بگرن و 
لە دوا رۆژیشدا شوێنی ئێمە 

پڕبكەنەوە.
پەكین  پاڵاوتنی  بۆ  * چۆن 

خۆت ئامادەكردووە؟
- ئ����ەوەی راس��ت��ی ب��ێ��ت من 
ت��ەن��ی��ا مەشق  ب���ە  ب��ەی��ان��ی��ان 
دەكەم و ئێوارانیش تا درەنگی 
ش���ەو م��ەش��ق دەك����ەم ب��ۆ ئەم 

كەرنەڤاڵە.
سەركەوتنی  سیستەمی   *
یاریزان بۆ ئۆڵۆمپیادی پەكین 

چۆنە؟
هەڵبژاردەی  ب��ێ��ت  گ���ەر   -
عێراق بتوانێ لە جامی ئاسیا 
بۆی  وەربگرێ  سێیەم  پلەی 
بەشداری  یاریزان  چوار  هەیە 
بكات  پەكین  ئۆڵۆمپیادی  لە 
پاڵێوراوە  یاریزان  دوو  ئێستا  و 
نوێیە  سیستەمێكی  ئەمە  كە 
كە هەر وڵاتێكی هەژار و بێ 
هێزە دوو كورسیان بۆ داناوە تا 
ئێستا دیار نییە لە عێراق كێیە، 
هەرێم  یەكەم  پاڵێوراوی  بەڵام 
و  سلێمانی  یانەی  لە  تەهایە 
پاڵێوراوی  ببمە  من  لەوانەشە 
دووەم گەر منیش نەبووم ئەوا 
خۆم  ئاسیا  پ��اڵ��ەوان��ی��ەت��ی  ل��ە 

ماندوو دەكەم.
لەچی  ب��زان��ی��ن  دەك�����رێ   *

پەشیمانیت؟
- لەوە پەشیمانم كە سەردانی 
ه���ەن���دێ خ���ەڵ���ك دەك������ەم بە 
ئاستێكی باش سەیرمان ناكەن 

بەداخەوە.
* لە بەرزكردنەوەی قورسایی 
حەز دەكەی بگەیتە ئاستی چ 

یاریزانێك؟
- لە سایەی خواوە من ئەنجامی باشم وەرگرتووە لە پاڵەوانیەتیەكان 

بەشدار بكەم، بەڵام حەز دەكەم 
وەكو یاریزانان رەزا زادە و خەلیل 
موتڵی و نەعیم سلێمانۆڤ بم 
كە ئەوان مێژووی بەرزكردنەوەی 
قوڕسایینە، گەر ئێمەش وەكو 
بێ  بكرێن  ه��اوك��اری  ئ���ەوان 
گومان دەگەینە ئاستی ئەوان.

* بەرای تۆ چی بكڕێ تا ئەو 
یارییە زیاتر پێش بكەوێ؟

بە  پێویستی  ی��اری��ی��ە  ئ���ەم   -
هەندێ شت هەیە وەكو هەندێ 
و  س��وی��دی  ئاسنی  و  تەبەڵە 
كەل و پەلی ئەو یارییە كە بڕە 
دەكرێ  دابین  ك��ەم  پارەیەكی 
بەداخەوە ئەوانەی بەرپرسن لە 
وەرزش ئاور لە یارییە تاكەكان 
ئەوانیش  ه���ەر  ك��ە  ن���ادەن���ەوە 
كوردستان  ب���ۆ  م���ێ���ژووی���ان 

تۆماركردووە.
* بە چ شتێك زۆر نیگەران 

دەبێت؟
- ب��ەراس��ت��ی ئ���ەو ك��ات��ە زۆر 
بەشداری  ك��ە  دەب���م  ن��ی��گ��ەران 
پاڵەوانیەتیك دەكەم و ئەنجامی 
باش وەردەگ��ری��ن و بە دڵێكی 
هیوای  دەگ���ەری���ن���ەوە  خ���ۆش 
بەرپرسان  ك��ە  ئ��ەوە دەخ��وازی��ن 
ئ��اورێ��ك��م��ان ل��ێ دەدەن������ەوە و 
بەڵام  دەك��ەن،  لێ  پێشوازیمان 
ب���ەداخ���ەوە ب��ە س����اردوو سڕی 
قسەمان لەگەڵ دەكەن و كەس 
هەروەها  ن��اك��ات،  س��ەردان��م��ان 
كەناڵەكانی  و  رۆژنامەنووسان 
تەلەڤزیۆنیش سەردانمان ناكەن.

لاوان  ب��ۆ  پەیامێكت  چ   *
هەیە؟

ئەوەی  بێت  راستی  ئ��ەوەی   -
بخوێنتەوە  م��ن  شتانەی  ئ��ەو 
وابزانم كەس ئەو یارییە ناكات، 
زۆر یاریزانی لاومان هەیە كە 
ئ��اس��ت ب����ەرزن، س��ەی��ری ئێمە 
دەكەن كە هیچمان بۆ نەكراوە 
سارد  كارەكەیان  لە  ئەوانیش 
دەب��ن��ەوە، ه��ی��وادارم بۆ خۆیان 
یاری بكەن و ناوی كوردستان 
بەرزبكەنەوە و زۆر سوپاسی ئێوە دەكەم بۆ ئەم بەسەركردنەوەیە.

  س������وارە محەمەد پیربال لە دایك بووی س������اڵی )1982(ە لە ش������اری 
هەولێر و لە س������اڵی )1989( لە بنكەی وەرزش و لاوانی هەولێر دەستی 
بە یاری بەرزكرنەوەی قورس������ایی كرد دواتر چووە ریزی یانەی توركمان و 
پاش������ان چووە ریزی یانەی هەولێر و بەشداری لە پاڵەوانییەتی عێراق لە 
كێشەی )48(كغم كرد كە توانی ریكۆردێكی نۆی بۆ عێراق تۆمار بكات 
و لە س������اڵی )2003( لە كێش������ی )69(كگم لەگەڵ هەڵبژاردەی عێراق 
بەشداری لە پاڵەوانییەتی عەرەبی كرد كە لە سوریا ئەنجام درا توانی سێ 
میدالیای زێر بە دەست بهێنێت و لە هەمان ساڵ بەشدار لە پاڵەوانییەتی 
جیهانی كرد و لە س������اڵی )2006( لەگەڵ هەڵبژاردەی عێراق بەشداری 
پاڵەوانییەتی عەرەبی ك������رد كە لە یەمەن ئەنجام درا توانی میدالیایەكی 
زێر و دوو زیو بە دەس������ت بهێنێت و لە هەمان ساڵ لەگەڵ یانەی هەولێر 
بەشداری خولی یانەكانی عەرەب كرد كە تیاییدا یانەی هەولێر بۆ یەكەم 
جار لە مێژووی توانی پلەی س������ێیەم بە دەس������ت بهێنێت دواتر لە ساڵی 
)2007( جارێك������ی دیكە لەگەڵ یانەی هەولێر بەش������داری پاڵەوانییەتی 
یانەكانی عەرەبی كرد كە لە ئوردەن ئەنجام درا كە توانی سێ میدالیای 
زێر بە دەست بهێنێت و نازناوی باشترین یاریزانی لەم پاڵەوانیتیە وەرگرت 
كە بۆ یەكەم جار لە مێ������ژووی عێراق كە یاریزانێك ئەم نازناوە وەربگرێت 
و بەش������داری لە پاڵەوانییەتی جیهان كرد، پێش دوو هەفتە بەر لە ئێس������تا 
یارییەكانی پاڵەوانییەتی عەرەبی لە قاهیرەی پایتەختی وڵاتی میسر بە 
كۆتا هات لە نێو ش������اندی عێراق������ی چەندین یاریزانی بە توانای كوردی 
لە بەرزكرنەوەی قورس������ایی تێدا بوو و توانیان چەندین میدالیا بە دەس������ت 
بهێنن لەوانە پاڵەوانی ش������اری هەولێر سوارە محەمەد پیربال بوو كە توانی 
میدالیایەكی زیوو و دوو برۆنز بە دەست بهێنێت، ئێمەش بە باشمانزانی لە 

نزیكەوە ئەم دیمانەی لەگەڵ ساز بدەین.

رۆژی پێن������چ ش������ەممە و هەین������ی یارییەكانی جەولەی 
شەش������ەمی قۆناغی یەكەم ل������ە خولی پل������ە نایابەكانی 
كوردس������تان بەرێوە دەچێت كە تیاییدا رۆژی پێنچ شەممە 
یانەی پێشكەوتن میوانداری یانە هەولێر دەكات كە تیاییدا 
یان������ەی هەولێر هەوڵ دەدات كە س������ێ خال������ی یارییەكە 
مس������ۆگەر بكات بۆ ئەوەی بتوانی لە پلەی یەكەم نزیك 
ببێتەوە، لە هەمان كاتیش������دا یانەی پێش������كەوتن هەوڵی 
بەردوام بوونی لە ئەنجامە باشەكانی دەدات، لە یارییەكی 
تردا یانەی كەركووك میوانداری یانەی ئاس������ۆ دەكات كە 
تیای������دا یانەی كەركووك ه������ەوڵ دەدات هەر لە ریزبەندی 
پێش������ەوە بمێنێتەوە و لە س������ەركەوتنەكانی بەردەوام بێت و 
یانەی ئاس������ۆش هەوڵ دەدات لە دەرەوەی یاریگای خۆی 
ئەنجامێكی چاوەڕواننەكراو تۆمار بكات و سەركەتنەكانی 
یانەی كەركووك رابگرێت و سێ خاڵی یارییەكە مۆسگەر 
ب������كات و لەهەمان جەولەدا یانەی پێش������مەرگەی هەولێر 

میوانداری یانەی س������یروانی نوێ دەكات كە تیایدا یانەی 
پێشمەرگەی هەولێر هەوڵدەدات ئەنجامە باشەكانی یانەی 
سیروانی نوێ رابگرێت و یانەی سیروانی نوێ لەم یاریەدا 
تەنیا ب������ۆ بردنەوە یاری دەكات بۆ ئ������ەوەی لە ریزبەندی 
پێش������ەوە بمێنێتەوە جێگای باسە یارییەكان كاتژمێر 2.30 

بەرێوە دەچێت.
 ئەمەی خوارەوەش خشتەی یارییەكانە

كەركووك – ئاسۆ
پێرس – دهۆك

پێشكەوتن – هەولێر
پێشمەرگەی سلێمانی –سلێمانی

بروسك – هەندرێن
پێشمەرگەی هەولێر – سیروانی نوێ

ئەزمەر – زاخۆ
ئارارات – هەڵۆ

لە گرنكترین یارییەكانی خولی كوردستان 

كەركووك و ئاسۆ، پێشكەوتن و هەولێر

* چۆن بوو خۆت لە نێو یاری تایكواندۆ دۆزیەوە؟
- ئەوەی راس������تی بێت بە هۆی مامۆس������تاكانم و هاورێكانم ئەوە 
ماوەی )3( س������اڵە من لە نێو ئەو وەرزش������ە ئ������ەم یارییە ئەنجام 

دەدەم.
* ئاستی ئەم یارییە لە كوردستان چۆن دەبینی؟

- زۆر باش������ە بەش������ێوەیەكی زۆر پێش������كەوتووە ل������ە ش������ارەكانی 
كوردستان.

* كێشە و گرفتتان لەم یارییە چییە؟
- ئەوەی راستی بێت هیچ كێشەمان نییە.

* هیوا و ئاواتت لەم یارییە وەكو كچە یاریزانێك؟
- هیوام وایە ببمە یاریزانی هەڵبژاردەی كوردستان بۆ ئەوەی ناوی 

كوردستان بەرزبكەمەوە.
* رات بەرامبەر ئەنجوومەنی ئۆڵۆمپی كوردستان چییە؟

- داوا ل������ە ئەنجوومەنی ئۆڵۆمپی كوردس������تان دەك������ەم كە زیاتر 

پاڵەوانیەتی تایكواندۆ لە كوردس������تان بكەنەوە بۆ ئەوەی ئاستمان 
بەرز بێت.

*وەكو كچە یاریزانێك هیچ كێشەیەكت بۆ دروست نەبووە لە كاتی 
ئەنجام دانی یاری؟

- نەخێر، چونكە ماڵەوەمان و مامۆستاكانم زۆر هاوكاریم دەكەن.
* رات بەرامبەر راگەیاندنەكانی هەولێر چییە؟

- هی������وادارم زیاتر خزمەتی یاری تایكوان������دۆ بكەن چونكە وەكو 
پێویست خزمەت نەكراوە ئەم یارییە.

* داواكاری و پێشنیارت بۆ لایەنی پێوەندیدار چییە؟
- هی������وادارم زیاتر یارمەتیمان بدەن بۆ ئەوەی خزمەتی ئەم یارییە 

بكەن.
* دوا وتەت چییە؟

- داوا ل������ە فایلی وەرزش������ی گۆڤاری گوڵان دەك������ەم كە هەموو 
وەرزشەكان بە یەك چاو سەیر بكەن.

دیمانە: كارزان كانەبی

زیبا محەمەد یاریزانی تایكواندۆی بەحركە

داوا لە ئەنجوومەنی ئۆڵۆمپی كوردستان دەكەم كە زیاتر 
پاڵەوانیەتی تایكواندۆ لە كوردستان بكەنەوە

 زیبا محەمەد كچە 
یاریزانی تایكواندۆی 
بەحركە ماوەی )3( 
ساڵە لەگەڵ تیپی 
بەحركە وەكو كچە 

یاریزانێك یاری 
تایكواندۆ دەكات


